
Vitet 1912-1926 karakterizohen nga ngjarje, dukuri dhe
personalitete historike, té cilat, né rrugétimin e tyre tejet kompleks, i
béné shqiptarét subjekt té koniunkturave gjeopolitike té€ kohés. Q&
prej Shpalljes sé Pavarésisé sé Shqipérisé mé 28 Néntor 1912 faktori
ndérkombétar ndikoi dukshém né formésimin strukturor té shtetit
shqiptar, té€ paktén deri né vitin 1926, kur Komisionet Ndérkombétare
té Kufijve morén edhe vendimet pérfundimtare pér kufijté shtetéroré.
Fugqité e Médha ushtruan ndikimin e tyre té drejtpérdrejté né krijimin
dhe, mé tej, né procesin e shtetndértimit shqiptar, sipas shembullit té
konsoliduar t€é shteteve rishtare, té vogla e politikisht té brishta té
Ballkanit, té cilat mbijetuan edhe falé mbéshtetjes sé Fuqive té Médha.
Si shtet ballkanik i krijuar mé voné se t€ tjerét, Shqipéria u pérball sa
me rivalitetin e Fuqive t¢ Médha, aq edhe me presione, ndérhyrje
politike dhe ushtarake té shteteve fqinje, cka hera-herés e béri
mbijetesén edhe mé té véshtiré, madje edhe té pasigurt. Né té tillé
situaté, roli i Té Meédhenjve rezultoi té ishte vendimtar né
marrédhéniet e shqiptaréve me fqinjét. Rruga e mbijetesés dhe e
konsolidimit té shtetit shqiptar kaloi pérmes sfidave dhe dilemave té
shumta edhe me vetveten. Zhvillimet e brendshme qené shpeshheré
turbulluese dhe me ndikim negativ né procesin e shtetndértimit, duke
1 krijuar hapésira Fuqive té Médha té bénin edhe arbitrin né konfliktet
politike té shqiptaréve.

Botimi Shgiptarét dhe ndérkombetarét né vitet 1912-1926 éEshté
produkti final i akteve té konferencés shkencore, organizuar si njé
sipérmarrje e pérbashkét e Institutit té Historisé prané Akademisé sé
Studimeve Albanologjike né Tirané me Institutin e Historisé “Ali
Hadri” né Prishtiné. Konferenca e mbajtur né ambientet e Akademisé
s¢ Shkencave, mé 25 tetor 2019, mori shkas nga dy jubile: 105-vjetori i
krijimit té Principatés Shqiptare t€ Wilhelm von Wied (1914) dhe 100-

vjetori i fillimit t€ punimeve té€ Konferencés sé Paqes né Paris (1919).
Ajo analizoi momente té réndésishme t€ historisé sé shqiptaréve dhe
qgéndrimin e mbajtur nga Fuqité e Médha; inxhinieriné e kufijve té
shtetit shqiptar dhe ndérveprimin e Té Médhenjve; procesin e
shtetndértimit né Shqipéri dhe bashképunimin me Fugqité e Médha;
zhvillimet e brendshme politike, qéndrimin dhe rolin e ndérkombé-
taréve; elitat politike shqiptare dhe marrédhéniet me Fuqité e Médha,
pa léné ménjané edhe perceptimin qé ndérkombétarét kishin pér
Shqipériné dhe shqiptarét né vitet 1912-1926.

Pérmbledhja e paragitur pérmban njé numér mé t€ vogél
studimesh, krahasuar me ato € u paraqitén gjaté ditéve t€ konferencés.
Fillimisht prezantimet u ripunuan nga autorét né pérputhje me kriteret
e botimit, ¢ mé tej iu nénshtruan redaktimit shkencor e korrekturés
letrare nga ekipi g€ punoi me to. Piképamjet e autoréve jané respektuar,
duke mos cenuar parimin bazé té liris¢ akademike. Botimi éshté i
pajisur me aparatin shkencor, me njé bibliografi t€ pérmbledhur né
fund té ¢do artikulli, si dhe me treguesin e emrave.

Pérmbledhja e akteve t€ konferencés éshté konceptuar né dy
pjesé, té cilat ndjekin rendin kronologjik. Pjesa e paré pérfshin artikuyj
qé kané né fokus té tematikés sé tyre periudhén 1912-1918, ndérsa e
dyta harkun kohor té viteve 1919-1926.

Punimi hapet me artikullin e akademik Beqir Metés, i cili ka né
gendér rolin e réndésishém qé Britania e Madhe ka luajtur kundrejt
Pavarésisé sé Shqipérisé dhe procesit té shtetndértimit. QéEllimi i
shprehur synon analizimin e piképamjeve té diplomacisé britanike, né
njé proces evolutiv pérgjaté viteve 1912-1926. Analiza béhet né dy
nivele: niveli gendror, gé trajton interesat gjeopolitiké britaniké, si edhe
al periferik, 1 cili pasqyron périmtimin qé qeveria dhe pérfagésuesit
britaniké i kané béré situatés sé brendshme dhe grupeve politike,
aftésive shtetformuese dhe shoqgérisé shqiptare.

Studiuesit nga Kosova, Ardita Hajdari-Buginca dhe Miftar Kurti
vijné me njé parashtresé ku trajtohet veprimtaria e Hasan Prishtinés né
faget e shtypit francez. Autorét kané nxjerré né pah me kujdes
vémendjen qé shtypi francez i ka kushtuar veprimtarisé sé Hasan
Prishtinés, duke zbuluar arsyet e njé qéndrimi té tillé. Artikulli jep té
dhéna me interes pér rolin dhe ndikimin e H. Prishtinés né zhvillimet
politike dhe ushtarake gjaté vitit 1912, duke u fokusuar né ngjarjet e
ndodhura né vilajetet e Rumelisé dhe né vecanti né até t€ Kosovés e t&
Shkodrés.

NEé artikullin e saj, studiuesja Ledia Dushku vé né qendér paritetin
austro-hungaro-italian, krijimin prej tyre t€ Bankés Kombétare
Shgiptare si njé sipérmarrje né bashképunim me Qeveriné e
Pérkohshme té Vlorés dhe géndrimin e mbajtur nga Fugité e Médha.
Artikulli trajton hap pas hapi procesin sesi Austro-Hungaria u
shndérrua nga fuqi rivale né fuqi aleate me Italiné, parimet mbi té cilat u
ngrit marrédhénia dypaléshe ekonomike né rastin e Bankés Kombétare
Shgiptare dhe ményrén si u prit krijimi i késaj té fundit nga Fugqité e
Antantés, duke sjellé né vémendjen e lexuesit gjithé procesin
ndérveprues mes T€ Médhenjve.

Artikulli i Erarba Cirakut fokusohet né vizionin dhe perceptimin
e diplomatéve italiané rreth ngjarjeve qé finalizuan Shpalljen e
Pavarésisé, krijimin e funksionimin e shtetit té ri shqiptar. Dokumentet
e Arkivit t¢ Ministrisé sé Punéve té Jashtme italiane, té cilat pérdoren
pér heré té paré, 1 krijojné mundési lexuesit pér té kuptuar né ményré
mé té gjeré panoramén e zhvillimit té€ ngjarjeve, né vitet tejet intensive
t€ historisé sé shqiptaréve, 1912-1914. Artikulli hedh drité né aspekte qé
kané té béjné me veprimtariné e Ismail Qemal Vlorés dhe marrédhéniet
e tij me Fuqité e Médha; zhvillimet politike e ushtarake né mbrojtje té
Shkodrés, si edhe sjelljen e serbéve ndaj shqiptaréve.

Profesore Fatmira Rama sjell njé gasje interesante né lidhje me
geverisjen ndérkombétare t€ Shkodrés dhe raportet me geveriné e
Wilhelm von Wied-it né dritén e dokumentacionit austro-hungarez, i
cili éshté pjesé e fondeve té Arkivit té Institutit t€ Historisé. Pérmes
analizés strukturore té kétij dokumentacioni, pasuruar edhe me
bibliografiné pérkatése, lexuesi gjen té dhéna me interes né lidhje me
natyrén e geverisjes sé Shkodrés né vitet e Principatés s¢ Wilhelm von
Wied-it; pérpjekjet e rretheve té larta té politikés austro-hungareze pér
té siguruar njé qeverisje t€ efektshme, pa léné ménjané edhe interesat e
Mbretérisé Dualiste pér krijimin e njé ushtrie shqiptare dhe pérfshirjen
e detashmenteve ndérkombétare né Shkodér.

Bujar Dugolli, profesor né Universitetin e Prishtinés parashtron
géndrimin qé Fuqité e Médha mbajtén ndaj Principatés Shqiptare dhe
té zgjedhurit té tyre, gjermanit t€ besimit protestant, Wilhelm von Wied.
Artikulli evidenton sfidat e shumta me té cilat u pérball shteti shqiptar
né gjashté muajt e véshtiré té vitit 1914 dhe ményrén si ndikoi qéndrimi
1 Fugive t€ Médha né pérballimin e tyre. Pérmes literaturés sé pérdorur,
vihet né dukje se pavarésisht nga ambiciet e Princ Wied-it pér t'u kthyer
né Shqipéri, ishin ndryshimet gjeostrategjike né Europén e pas Luftés

s¢ Paré Botérore ato qé prekén edhe interesat europiane pér
Principatén Shqiptare, duke i dhéné fund késhtu ambicieve té Princit
gjerman pér té geverisur shtetin shqiptar.

Studiuesi nga Kosova, Sylé Ukshini né artikullin e tij ndalet né
vitet e Luftés sé Paré Botérore dhe konkretisht zhvillimet né Kosové.
Al analizon géndrimin qé Austro-Hungaria dhe Bullgaria mbajtén ndaj
¢éshtjes shqiptare, si edhe pérpjekjet e shqiptaréve t€ Kosovés pér té
organizuar njé kryengritje té€ pérgjithshme antiserbe, né bashképunim
me austro-hungarezét. Né artikull jané trajtuar pritshmérité e larta qé
shqiptarét kishin ndaj politikés austro-hungareze, duke e konsideruar
kété té fundit si gliruesin e tyre nga serbét; déshira e forté e Mbretérisé
Dualiste pér forcimin e pozicionit té saj né Ballkanin Jugor, népérmjet
bashképunimit me shqiptarét e Kosovés dhe udhéheqésit e tyre,
domosdoshméri qé vinte né rrethanat kur bashképunimi me palén
bullgare mbeti né vazhdimési mosbesues dhe problematik.

Periudha e Luftés sé Paré Botérore vien né kété pérmbledhje
punimesh dhe me njé artikull té dyté, i cili mban autorésiné e kolegut té
Institutit t€ Historisé né Kosové, Fitim Rifati. Né bosht té tij géndron
trajtimi 1 aleancave ushtarake politkke té Fuqgive Qendrore dhe
pérpjekjet e tyre pér té térhequr pas vetes aleaté. Vémendja
pérgendrohet né pérpjekjet e Austro-Hungarisé pér t€ béré pjesé té
Aleancés Bullgariné, humbése e Luftés sé Dyté Ballkanike dhe e
pakénaqur me shtrirjen e saj territoriale. Né térési, artikulli analizon
procesin e pérfshirjes sé Kosovés né kuadér t& marrédhénieve politike,
ushtarake e administrative ndérmjet Austro-Hungarisé dhe Bullgarisé
gjaté viteve 1915-1918.

Pjesa e dyté e punimit u kushtohet marrédhénieve mes
shqiptaréve dhe ndérkombétaréve né vitet 1919-1926. Diplomacia e
Fugqive t&¢ Médha dhe sfida e shqiptaréve né Konferencén e Pages sillen
né vémendjen e lexuesit né artikullin e akademik Marenglen Verlit. Né
dy rrafshe paralele trajtohen qéndrimi i Fugive Fituese, t€ pérbashkétat
dhe dallimet mes tyre sa i pérket “céshtjes shqiptare”, si edhe pérpjekjet
e shqiptaréve pér té gjetur zgjidhje té pérshtatshme pér shtetin e tyre.
Akademik Verli, pérmes literaturés sé pérdorur, zbulon arsyet té cilat
cuan né pérfundimin e pritshém nga shqiptarét, q¢ nga qéndrimi i
SHBA-sé¢ dhe kémbéngulja personale e Presidentit amerikan, W.
Wilson, deri te kundérshtimi jugosllav ndaj projektit franko-britanik
dhe organizimi i Lévizjes Kombétare Shqiptare brenda vendit.

Brendon Salih, i cili ka kryer studimet master né Universitetin e
Strasburgut (Francé), ka né fokus té artikullit t€ tj déshmité dhe
perceptimin e té huajve qé e kané vizituar, punuar apo “lobuar” pér
interesat e Shqipérisé. Korpusi i burimeve té€ pérdorura mbéshtetet
kryesisht né kujtimet e publikuara dhe raportet e misioneve
ndérkombétare, duke u ndalur vecanérisht né raportin e profesorit
luksemburgas, Calmes. Né térési, artikulli ka njé qasje socio-ekonomike,
1 fokusuar te shkémbimet tregtare, potencialet ekonomike, burimet
natyrore dhe pérparésité e zhvillimit té shtetit té ri ballkanik né rrugén
drejt pérparimit. Ai plotéson njé boshllék té krijuar né studimet e
derisotme shqiptare, té cilat jané pérqendruar kryesisht né aspekte té
ndryshme t€ historisé politike.

Artikulli 1 koleges Albana Mema parashtron ecuriné e
institucioneve té shtetit shqiptar, paré né optikén e pérfagésuesve
britaniké dhe italiané né Shqipéri. Fokusi i tij jané vitet 1920-1924, vite
tejet intensive sa u pérket zhvillimeve politike, t€ cilat ndikuan edhe né
ecuriné e brishté té jetés institucionale né Shqipéri. Sikurse edhe veté
titulli e pércakton, artikulli vé né njé qasje paralele ményrén sesi
britanikét dhe italianét i shohin institucionet politike shqiptare. Ai
evidenton qarté, se duke nisur nga fillimi i vitit 1920 institucionet e reja
dhe tepér t€ dobéta qeverisése shgqiptare, ishin nén vézhgimin e
Britanisé sé¢ Madhe, e cila, ndryshe nga Italia, nuk ge sfiduese e tyre.
Autortja arrin né pérfundimin se kjo pozité e shtetit britanik, mbajti né
pozicion té térhequr Italiné dhe fqinjét ballkaniké té Shqipérisé, té cilét
ajo 1 konsideron si kundérshtarét dhe rrezikun mé té madh pér shtetin
shqiptar dhe institucionet e tij.

Né pérpjekjet e klasés politike té kohés pér té eksperimentuar
modelet peréndimore t€ demokracisé liberale né njé terren politik té
véshtiré ku trashégimia osmane ishte e pranishme né ményrén e té
menduarit dhe té vepruarit né shoqériné shqiptare, spikati figura e
diplomatit anglez Harry Eyres. Angazhimi 1 tij né politikat e brendshme
pér konsolidimin e shtetit shqiptar né vitet 1921-1925, kohé kur ai ishte
ministér i Britanisé sé Madhe né Shqipéri, trajtohen né artikullin e
studiueses Pranvera Teli (Dibra). Pérmes pérdorimit t€ burimeve
parésore, artikulli argumenton qarté se H. Eyres, né ndjekje té realizimit
té interesave kombétaré té vendit qé pérfaqésonte, ndérhyri né jetén e
brendshme politike té shtetit shqiptar duke siguruar mbijetesén e tij
politike pérmes kurtheve té krijuara nga faktoré t€ brendshém e té
jashtém.



12 | Shqiptarét dhe ndérkombétarét né vitet 1912-1926

Artikulli 1 kolegut té Institutit t€ Historisé Sali Kadria analizon
pozitén e Shqipérisé dhe rivalitetin italo-jugosllav gjaté viteve 1921-
1923. Nevoja e forcimit té pozités ndérkombétare té shtetit shqiptar, si
dhe nxitja e shkémbimeve ekonomike me vendet fqinjé ishin dy arsyet
qé 1 orientuan drejtuesit e shtetit shqiptar drejt Italisé dhe Mbretérisé
Serbo-Kroato-Sllovene. Pérmes qasjes krahasimore, artikulli evidenton
arsyet pse Italia dhe Mbretéria Serbo-Kroato-Sllovene ishin dy shtetet
mé té interesuara pér ¢éshtjen shqiptare; pse Italia nuk arriti té
ndértonte njé politiké té besueshme né marrédhéniet me shtetin
shqiptar; cilét ishin faktorét qé kushtézuan marrédhéniet shqiptaro-
jugosllave dhe si ndikoi né kété drejtim prirja e marrédhénieve me
Italiné.

Armend Mehmeti, studiues né Institutin e Historisé né Kosové,
né artikullin e tij “Qasja britanike ndaj hapave té paré t€ Republikés
Shqiptare” e fokuson analizén né zhvillimet e brendshme né Shqipéri
né aspekt té hartimit t€ legjislacionit, si edhe té reformave né sferén
shoqérore e ekonomike, krijimin e xhandarmérisé, veprimet e kreut té
shtetit pér té siguruar getésiné e brendshme, rolin e ministrit britanik,
Harry Eyres né pasqyrimin e kétyre zhvillimeve dhe reagimin e
Ministrisé Britanike té Punéve té Jashtme né ¢éshtjet e cekura mé lart.

Sé fundmi, déshiroj t'u shpreh falénderime studiuesve qé iu
pérgjigién thirrjes soné pér zhvillimin e konferencés, pér prezantimet e
paraqitura, pjesémartjen aktive né té gjithé debatin e ndjekur dhe, mé
tej, pér botimin e akteve t€ saj. Puna ime nuk do té kishte pasur kété
rezultat pa profesionalizmin dhe bashképunimin e Komitetit Shkencor
té konferencés, akademikut Beqir Meta, profesorit Sabit Syla dhe
doktorit Sali Kadria. U jam mirénjohése pér kontributin e tyre. Njé
talénderim i ndier shkon edhe pér kolegét e Institutit t€¢ Historisé dhe té
Departamentit té€ Historisé sé Pavarésisé dhe Konsolidimit té Shtetit
Shqiptar, pér mbéshtetjen e tyre vazhdueshme. Po ashtu, i detyrohem
thellésisht Mirela Mihalit, Mimoza Konomit, Meliha Ballés, Dorina
Mukés dhe Marsela Metés pér ndihmén e vyer qé botimi té merrte
formén e tij t€ ploté.

Prof. asoc. dr. Ledia Dushku
Tirané, shtator 2021



